
Vinje kommune

Næringskontoret 




6 Handlingsplan 2006 – 2007

Denne handlingsplanen omtalar det samla kommunale næringsarbeidet. Nokre tiltak ligg hjå politisk og administrativ leiing, andre tiltak krev samordning mellom ulike utval og einingar. Storparten av einskildtiltaka er likevel innanfor ansvarsområda til nærings- og prosjektutvalet, grønt utval og næringskontoret.

6.1 Stimulere til eit meir konkurransedyktig næringsliv

6.1.1 

Samordning og koordinering av kommunen sine planar så som næringsplan, reiselivsplan og landbruksplan gjennom kommunedelplanarbeidet og reguleringsplanar.

Syte for balanse mellom kalde og varme senger i hytteområda. Kommunen må ta ei vurdering av eksisterande reguleringsplanar for å sjå om det kan vere naudsynt med større konsentrasjon av utleigehytter. 

6.1.2 

Arbeide aktivt for at løyvingar til utbygging av E134 får ein meir sentral plass i Norsk Transportplan. Når det gjeld arbeidet med E134 har vel dette løsna noko, men det er framleis viktig å halde fokus på dette. Å bygge nye tunnelar over Haukeli er eit felles mål for alle uavhengig av meining om traseval gjennom Telemark, men å halde liv i denne diskusjonen parallelt med diskusjonen om tunnelane, blir fokus borte og ein står i fare for at arbeidet blir utsett av styresmaktene. Ta vare på busetnad langs vegen ved å bygge g/s-vegar og støytiltak.

6.1.3 

Halde god kontakt med Innovasjon Norge (tidlegare SND), Telemark fylkeskommune og andre sentrale finansieringsinstitusjonar slik at ein kan syte for betre kapitaltilgang til våre områder.

6.1.4 

Næringskontoret må halde god kontakt med næringslaga og ha to årlege møter. Eit av desse bør være felles for alle tre næringslaga og landbruksorganisasjonane i kommunen.

6.1.5 

Næringskontoret må stimulere til bransjevise nettverk der også verksemder utanfor Vinje kan vera med. Desse nettverka må drivast av bransjane sjølv.

Vinje kommune har eit stort antal oljearbeidarar som innehar mykje kompetanse og erfaring som kan vera til stor nytte for m.a. mekanisk industri. Bør absolutt halde kontakt med desse og gjerne etablere eit nettverk mellom desse og ulikt næringsliv i kommunen. I tillegg opprette kontakt med det industrielle miljø rundt om for å kunne utnytte det Vinje har, saman med det andre har, og etablere nye teknologiske og mekaniske arbeidsplassar.

6.1.6 

Utarbeide ein intern plan for kompensasjonsmidlane for arbeidsgjevaravgifta. Dette er ei overgangsordning som går ut i 2006 og differensiert arbeidsgjevaravgift blir gjeninnført frå 2007.

6.1.7 

Stimulere etablerte og nye foredlingsbedrifter innan landbruket. Etablere lokal foredling av næringsmidlar er tiltak som kan vidareutviklast og skape arbeidsplassar.

6.1.8 

Arbeide for framføring av breiband til alle fastbuande i heile kommunen. Telefiber AS og Vest-Telemark kraftlag gjennomfører dette finansiert av RDA-midlar.

6.2 Stimulere til nyetableringar

6.2.1 

Skipe eit ”gründerforum” der nyetablerarar og eksisterande næringsliv kan komme saman for å utveksla røynsler og bygge nettverk. Næringskontoret tek initiativ til dei fyrste møtene, men forumet skal etter litt tid bli sjølvdrivande.

6.2.2 

Kommunen må syte for at det finst nok tilrettelagde næringstomter og at det er enkle reglar for tildeling av slike tomter. 

6.2.3

Vidareutvikle arbeidet med entreprenørskap i skulane. 

6.2.4

Arbeide for etablering av eit landbruks- og næringssenter i Åmot.
6.3 Identitetskjensle og merkevarebygging

6.3.1 

Halda fram med arbeidet med reiselivssatsinga gjennom grunnlaget i ”VinjeSTERK” og evaluere verknadene av dette.

6.3.2. 

Halde fram med arbeidet med Prosjekt natur- kultur og friluftsliv i Rauland og vidareutvikle dette til heile kommunen. Merking av turvegar er i gang og må halde fram i heile kommunen. Saman med utgjeving av turkart.

6.3.3 

Greie ut nye produkt innan reiselivsnæringa som kan syta for meir heilårsdrift. Vinje kommune er med i prosjekt Innovativ fjellturisme som arbeider med dette og her er det også samarbeid med Tinn kommune og dei andre kommunane rundt Hardangervidda.

6.3.4 

Legge opp til ei heilskapleg profilering av Vinje.

6.3.5 

Stimulere til kulturbasert næringsutvikling

6.4 Vidareutvikle eit levedyktig lokalsamfunn

6.4.1 

Kommunen har teke initiativ til tettstadsprosjekt i Rauland og Åmot.  Formålet er å gjera tettstadene meir attraktive for busetnad, handel og næring.

6.4.2 

Taka del i europeiske (InterREG III C) og nasjonale nettverk mellom distriktskommunar for å påverke sentrale styremakters utforming av distriktspolitikk, fjellpolitikk og landbrukspolitikk. Vinje er saman med Tinn frå Telemark med i fjellregionsamarbeidet mellom fem fylke. 

Prøve ut nye modellar for planlegging av fjellturisme.

6.4.3 

Taka del i konkrete tiltak/prosjekt i fjellregionsamarbeider så som:

· Pilotprosjekt Utmark

· Mobility and National Parks

· Molteprosjekt

· Landbruks- og næringssenter

6.5 Satse på ungdom

6.5.1 

Vidareføring av Innovasjon Norge sitt ungdomskontor er ein del av ein målretta og naudsynt strategi for etablering av arbeidsplassar for ungdom og unge vaksne. Vinje sin del av finansieringa er på plass for 2006 – 2008.

6.5.2 

Vidareutvikle prosjektet Entreprenørskap i skulen i samarbeid mellom barnehage, skule, næringsliv og den kommunale forvaltninga elles.

6.5.3 

Etablere gode møteplassar for ungdom og unge vaksne, der både fastbuande og utflytte kan møtast. I tillegg til å vera sosial møtestad, der sjølve samveret er viktig, vil dette også vera ein arena der verksemder og kommunen kan informere om moglegheiter, planar og ulike aktivitetar i kommunen. I samband med tettstadprosjekt for Åmot er møtestad eit viktig tema.

6.5.4

Fylgje opp lokale tiltak for marknadsføring og tiltak for å trekke nye innbyggjarar og skape nye arbeidsplassar og identitet. Eks. Øyfjell Utvikling sitt prosjekt.

6.5.5 

Arbeide for å få lærlingplassar og sommararbeid for ungdom i offentleg og privat verksemd. Budsjett for sommararbeid for ungdom er auka for 2006 slik at det skal vera rom for å gje tilskot til private verksemder som har ungdom i arbeid. Kultur er ansvarleg for lærlingar og sommararbeid for ungdom.

